
				এই পাতাটির মুদ্রণ সংশোধন করা প্রয়োজন। 
SV) o 复怀怀中1

গভীর রাত্রি। লর্ড ও লেডী বেরেসূফোর্ড, আপন গৃহে, খুব বড় একটি সুসজ্জিত খট্টায়, শয়ান রহিয়াছেন। উভয়েই নিদ্রাগত। গৃহে মৃদু মৃদু আলো জ্বলিতেছে। কোন দিকে কোনরূপ সাড়া শব্দ নাই। হঠাৎ লেভী বেরেস্ফোর্ডের নিদ্রা ভঙ্গ হইল। তিনি চক্ষু মেলিয়া চাহিলেন;-চাহিয়া দেখিলেন, লড়র্ক টাইরণ, তাহার শয্যাপার্শ্বে উপবিষ্ট । — প্ৰথম বিস্ময়,- লড টাইরণ, অমন সময়ে, ওখানে কিরূপে আসিলেন । তার পর, সলজ্জ বিরক্তি,-কেনই বা তিনি, আজ এমন অশিষ্টের স্নায়, পতিশয্যায় শয়ানা সুন্দরী যুবতীর শয্যাপার্শ্বে উপস্থিত। এ কি সত্যই লড টাইরণ ? লেভী বেরেসূফোডের বুক কঁপিয়া উঠিল। তিনি চীৎকার করিলেন। কিন্তু সে চীৎকারে, সার মার্টিনের ঘুম ভাঙ্গিল না । চীৎকার যেন কণ্ঠেই নিরুদ্ধ রহিল। লেভী বেরেসফোড, ইহার পর, একটু সাহসে ভর করিয়া, লডর্ণ টাইরণের পানে তাকাইয়া জিজ্ঞাসা করিলেন, “এ কি ভাই! লর্ড টাইরণ, তুমি এ সময়ে, এমন অসঙ্গত রূপে, কি উদ্দেশ্যে, কোন পথে, কেমন করিয়া এখানে আসিলে ?”
লড টাইরণ কহিলেন,-“সব ভুলিয়াছ ? তোমার কি সেই ভয়ঙ্কর প্রতিজ্ঞার কথাও মনে নাই ? গত মঙ্গলবার, অপরাতু চারিটার সময়, আমার তনুত্যাগ হইয়াছে। ঈশ্বরানুপ্ৰাণিত দেবপুরুষ, আমাকে, আমার প্রতিজ্ঞাধৰ্ম্মপালনার্থ তোমার নিকট উপস্থিত হইতে, অনুমতি প্ৰদান করিয়াছেন । যাহা মনে ভাবিয়া রাখিয়াছ, প্রকৃত কথা তাহা নহে ;-

